
АННОТАЦИЯ 
В статье рассматривается проблема неспецифической дисплазии соединительной ткани 

и клинические особенности этой патологии. Рассмотрены этиологические особенности 
развития данной патологии, классификация, а также клинические особенности течения 
неврологических заболеваний на фоне неспецифической дисплазии соединительной ткани. 
Ключевые слова: соединительная ткань, неспецифическая дисплазия соединительной ткани, 
внешние и внутренние фенотипические признаки, неврологический синдром 

The article deals with the problem of nonspecific connective tissue dysplasia and the clinical 
features of this pathology. The etiological features of the development of this pathology, 
classification, as well as clinical features of the course of neurological diseases against the 
background of nonspecific connective tissue dysplasia are considered. 

АННОТАЦИЯ 
Мақолада бириктирувчи тўқима носпецифик дисплазияси муаммоси ва ушбу 

патологиянинг клиник хусусиятлари ёритилган. Ушбу патология ривожланишининг 
этиологик жихатлари, таснифи, шунингдек, бириктирувчи тўқима носпецифик дисплазияси 
фонида неврологик касалликлар кечишининг клиник хусусиятлари кўриб чикилади. 
Калит сўзлар бириктирувчи тўқима, бириктирувчи тўқима носпецифик дисплазияси, ташқи 
ва ички фенотипик белгилар, неврологик синдром  

 
Бириктирувчи тўқима  инсон тана вазнининг 50% дан  ортиқ қисмини ташкил қилади 

ва кўплаб вазифаларни бажаради (пластик, химоя, трофик, таянч, тузилиш хосил қилувчи) ва 
асосийси тананинг турли аьзо ва тўқималарининг ягона бутунлигини интеграциялайди. 
Шунинг учун бириктирувчи тўқимадаги морфологик ўзгаришлар, метаболик жараёнларнинг 
ўзгариши ички органлар томонидан иккиламчи бузилишларнинг  пайдо бўлишига олиб 
келади, бу кўпинча  касалликнинг давомийлигини, оғирлик даражасини, асоратларнинг 
ривожланиши ва асосий патологик жараён прогнозини белгилайди. [1,2,3]. 
Бугунги кунда бириктирувчи тўқима носпецифик дисплазияси (БТНД) муаммосига қизиқиш 
ортиб бормоқда. Бу патология нафақат юқори тиббий ва ижтимоий аҳамиятга эга, балки 
кўпгина патологияларнинг асоси сифатида хам бахоланади. Сўнгги  йилларда беморларда 
бириктирувчи тўқима дисплазиясининг клиник кўринишларининг аниқланиш даражаси 26 дан 
80% гача ортиб бормоқда. БТНД нинг шаклланиши мультифакторли табиатга эга.  Бу холат 
хужайрадан ташкари матрицада синтез ёки катоболизми бузилишининг ирсий нуқсонларига 
асосланган. Амалиётда шифокорларнинг БТНД  нинг патологик ахамияти тугрисида етарли 
маьлумотга эга эмаслиги муаммонинг долзарблигини белгилаб беради. 

Сўгги ўн йилликда беморларда бириктирувчи тўқима дисплазиясининг клиник 
кўринишлари кузатилиши сезиларли ўсди. Шубха йуқки, у  патология – педиатрлар, 
ревматологлар, кардиологлар, ортопедлар, гастроэнтерологлар, неврологлар, клиник 
генетиклар ва бошка мутахассисларнинг муаммоси хисобланади. 

БТНД нинг ахоли орасида кенг тарқалганлиги ва полиорган ўзгаришларни келтириб 
чиқариш хавфи юқорилиги боис ушбу патологияга бағишланган кўпгина илмий изланишлар 
олиб борилган (Simmonds J.V., 2008; Акатова Е.В., 2016; Иванова И.И., 2016). БТНД 
белгиларининг кузатилиши 11-14 ёшга туғри келиб,  бир неча муаллифлар буни жисмоний 
ривожланишнинг “критик даври” деб атайдилар. Айнан шу даврда бола ўсишида  
бириктирувчи тўқиманинг ўрни катта ва унинг етишмовчилиги турли органларнинг тизимли 
ва функционал бузилишларига олиб келади. (Генова О.А., 2011; Иванова Е.А. 2012; 
Пашинская Н.Б., 2013). 

Жаҳон миқёсида ёшлар орасида БТНДни эрта ташҳислаш, даволашга қаратилган 
профилактик тадбирларнинг юқори самарадорлигини таъминлаш мақсадида қатор илмий 
тадқиқотлар амалга оширилмоқда, жумладан, эрта ташҳислашни такомиллаштириш тизимини 
яратиш, коллаген тузилиши функционал ҳолатидаги бузилишларини асослаш, касаллик 
оқибатида келиб чиқадиган асоратларни олдини олиш механизмини ишлаб чиқиш кабилар 
алоҳида ахамият касб этади[4]. Вейцман институти тадқиқотчилари илмий ишларига кўра, 
БТДД фонида юзага келадиган 20 га яқин асоратлар мавжуд (Weizmann Science Institute, 2018).  

Мамлакатимизда аҳолига тиббий ёрдам кўрсатиш сифатини ошириш мақсадида 
мустақиллик йилларида соғлиқни сақлаш тизимининг самарали моделини татбиқ этиш ҳамда 
тиббиётнинг замонавий ташхисот усулларидан кенг қамровли тартибда фойдаланиш 
натижасида дастур ишлаб чиқилган эди. Шу боис, болалар ва ўсмирларда БТНД ни эрта 
аниқлаш, ўз вақтида даво муолажаларнинг қўлланилиши беморлар орасида жисмоний иш 
қобилиятини тиклаш, юрак қон томир тизимидаги бузилишларни бартараф этиш ва 
касалликнинг асоратларни олдини олишни таьминлайди[5]. Шунга қарамай, бугунги кунда 
энг информацион тадқиқот усулларини ўз ичига оладиган ва турли хил мутахассислик 
шифокорларининг БТНД билан ўзаро ишлаш тартиби ва кетма-кетлигини аниқлайдиган 
диагностика алгоритми мавжуд эмас[3,6]. Бу эса ушбу синдром билан боғлиқ бўлган 

патологик холатларнинг ўз вақтида аниқланишига тўсқинлик қилади. Шифокорлар ўз 
фаолиятлари давомида кўп холларда БТНД ни мустақил касаллик ёки синдром сифатида 
аниқламайдилар. 

БТНД  белгиларининг намоён бўлиши, бир томондан, генетик жихатдан аникланган 
бириктирувчи тўқима нуқсонлари билан, бошқа томондан, турли хил омилларнинг             ( 
гестозлар, сурункали хомила гипоксияси, стресс, нотўғри овқатланиш, онанинг сурункали 
касалликлари, экологик вазиятнинг ёмонлашуви) хомилага салбий таьсири билан боғлиқ. 
[1,2], бу эса, ўз навбатида, генетик аппаратда нуқсонларни келтириб чиқаради.   
Хозирги кунга келиб  мавжуд маьлумотлар БТНД учраш частотаси ёшга боғлиқ эканлигини 
хам кўрсатади. Унинг фенотипик белгилари мактабгача ёшдаги болаларда етарлича 
аниқланмайди. (11,1%, мактаб ёшида 31,1%) [7]. 

Ёш катталашиши билан БТНД нинг клиник белгилари ёрқинроқ ва хилма-хил намоён 
бўлади [3].  БТНД белгилари инсон хаёти давомида аста секин ривожланиб боради: янги 
туғилган чақалоқлик даврида дисплазия белгилари минимал аниқланади. 4-5ёшда юрак 
клапанлари пролапси ривожланиши,  10-12 ёшда торако-диафрагмал синдром (кўкрак қафаси 
ва умуртқа деформациялари), ясси оёқлик, миопия, ўсмирлик ва ёшлик даврида –қон томир 
синдроми пайдо бўлади [8]. 

БТНД клиник кўринишлари ташқи ва ички аьзолардаги турли хил ўзгаришларда 
намоён бўлади. Астеник тана тузилиши, тана вазни етишмовчилиги, кукрак кафаси 
деформациялари, умуртка поғонаси қийшайиши (кифоз, сколиоз, лордоз, “теккисланган 
умуртқа поғонаси”), бўгимлар гипермобиллиги хамда суякларнинг вальгус (х симон ) ва варус 
(о симон) деформацияси, ясси оёқлик, мушак тизимидаги ўзгаришлар ( гипотония, 
гипотрофия, мушак кучининг сусайиши, қорин тўғри мушаги диастази, вентрал чурралар), 
теридаги ўзгаришлар (терининг нозик ва чўзилувчан бўлиши, келоид чандиқлар, веналарнинг 
варикоз кенгайиши, атрофик чизиқлар пайдо бўлиши, гипертрихоз ва депигментация 
ўчоқлари)нинг бўлиши БТНД нинг ташқи белгилари хисобланади.  Ички аьзолардаги 
ўзгаришлар: нафас олиш тизимида-   бронхоэктазлар, эмфизема, ўпка гипоплазияси, 
поликистоз, гипервентиляцион синдром, спонтан пневмоторакс, ўпка гипертензияси, қон 
томир тизимида- юрак клапанлари пролапси, юрак томирлари аневризмаси, веналар варикоз 
кенгайиши, идеопатик артериал гипертензия, юрак ўтказувчанлиги ва ритми бузилиши, 
метаболик кардиомиопатия,  нерв тизимида- вегето томир дистонияси, хазм трактидаги 
ўзгаришлар- ўт қопининг аномал ривожланиши, ўт қопи ва ўт йўллари дискинезияси, 
гастроптоз, мегаколон, долихосигма, диафрагмал чурра, висцероптоз,  ошқозон ва ичак 
дивертикуллари, буйракдаги ўзгаришлар- нефроптоз, буйрак дистопияси, репродуктив 
тизимда- бачадон тушиши, спонтан абортлар, варикоцеле, евнухоидизм,  кўриш аьзоларидаги 
ўзгаришлар- миопия, астигматизм, туғма ғилайлик, эпикантус, гипер ва гипотелоризм, 
тишлардаги ўзгаришлар- адентия, гиподентия, пародонтоз, кариес, микродентизм. 

БТНД ташқи белгиларининг  сони, тери ва таянч харакат тизимидаги диспластик 
ўзгаришларнинг оғирлиги - ички фенотипик ўзгаришларга узвий боғлиқ  [1,3]. Текширув 
вақтида қанчалик кўп фенотипик белгилар аникланса, БТНД нинг ички аьзолардаги 
ўзгаришлари хам шунчалик кўп кузатилиши мумкин.   

БТНД ни 4 хил фенотипга ажратиш мумкин[3]: 1) Марфанга ухшаш : астеник тана 
тузилиши, долихостеномелия, арахнодактилия, сколиоз, бўғимлар гипермобиллиги, юрак 
клапан аппаратининг шикастланиши. 2) MASS га ўхшаш: юракнинг кичик нуксонлари, суяк 
аномалиялари, терида субатрофия сохаларининг бўлиши билан бўғимлар гипермобиллиги 
бирга келиши  3) Эллерсга ўхшаш фенотип: терининг гиперэластиклиги, геморрагик синдром, 
суяк дисплазияси ва бўғимлар гипермобиллиги; 4) Тери, юрак, бош суяги фенотипи:  
субатрофия, терининг эластиклиги, митрал қопқок пролапси, юз дизостози, микрогнатия, 
қулоқ супраси деформацияси, бўғимлар гипермобиллиги. 

Неврология амалиётида БТНД нинг клиник ахамияти катта, хусусан, бош мия қон 
томирлари нуқсонлари ривожланишида, вегетатив дисфункция, рухий бузилишлар, 
нейроэндокрин тизими ўзгаришлари, харакат тизимида умурткалараро дегенератив-

дистрофик ўзгаришларнинг эрта бошланиши, организм иммун реактивлигининг сусайиши 
хамда нерв тизими инфекцион ва аутоиммун касалликларининг ривожланишида БТНД нинг 
таьсири долзарблигича қолмоқда. [9,10]. 

Кўплаб тадқиқотларда терапевтлар, кардиологлар ва педиатрлар БТНД нинг 
неврологик симптомларини, асосан, вегетатив дисфункция, астеник синдром, вертеброген 
синдром сифатида тавсифлаганлар. Ижев давлат тиббиёт академиясининг умумий амалиёт 
врачи ва неврология кафедраси биргаликда, И.Л.Иванов бошчилигида ўтказилган неврологик 
тадқиқотда, 500 дан ортиқ бириктирувчи тўқима специфик ва носпецифик дисплазияси  
аниқланган беморларнинг неврологик холатини бахолашган хамда анкета ва клиник 
маьлумотларини руйхатга олишган. [11]. Унга кўра: 98.9% беморларда пирамидал белгилар 
аниқланган: харакат бузилишисиз гемигиперрефлексия турида ёки юз ва тил мушакларининг  
енгил марказий фалажи билан бирга, баьзан кафт ва товон патологик симптомлар билан бирга 
кузатилган. Улар жисмоний зўриқишдан кейинги доимий қул ва оёқлардаги холсизлик ва 
чарчоқдан шикоят қилишган. Неврологик курик давомида купгина беморларда оёқларда 
мушак тонуси ортганлиги, рефлекслар жонланганлиги, базан патологик пирамида 
симптомлари (кўп холатларда, Бабинский, ва/ёки Россолимо) аниқланган. 77.3% беморларда 
енгил ёки ўрта даражада вестибуляр бузилишлар – кординатор синамаларни бажара олмаслик, 
Ромберг холатида нотурғунлик аниқланган. Беморлар носистем бош айланиши (нотурғунлик 
сезгиси, юрганда чайқалиш, “боши оғиб кетиш” cезгиси) дан шикоят қилганлар.  

БТНД бор беморларнинг 74.2% ида  вегетатив бузилишлар (вегетотомир дистонияси, 
вахима хуружи ), кўпроқ периферик вегетатив симптоматика ( қўл ва оёқларнинг кўп терлаши, 
қизиб кетиш, музлаб кетиш, кўл ва оёкларда дистал қисмида акроцианоз, қизил дермографизм) 
аниқланган. 

Беморларнинг кўп қисмида симпатикотония аниқланган. Вегетатив синамалар 
ўтказилганда юз нормо- ва ваготонияси аниқланган. Кўп сонли беморларда биринчи бўлиб 
вегетатив дисфункция синдроми шаклланган. Эрта ёшдаги болаларда диспластик феномен 
компанентлари аниқланган. Клиник синдромларнинг ривожланиш даражаси БТНД нинг 
оғирлик даражаси билан ўзаро паралеллдир. 
68.0% беморларда сегментар-диссоциацилашган сезги бузилиши аниқланган. Танаси ва 
қўлларида куртка ва ярим куртка турида сезги бузилиши, чуқур сезги сақланиб, оғриқ ва 
харорат сезгиси сусайиши, юзда Зелдер зоналари дистал қисмларида сезги пасайиши 
кузатилган. Бундай беморлар юзда, кукрак кафаси ва қўлларда даврий увишишлар бўлишига 
шикоят қилишади.  41.2% холатда эса мушаклар кучи ва тонуси сақланиб, чуқур рефлекслар 
енгил сусайиши билан қўл ва елка қисмида амиотрофик синдром кузатилган.   
БТНД аниқланган беморларнинг 47.4% ида пўстлок ости синдроми (кўпроқ майда  атетоид 
харакатлар) юз, елка ва қўл мушакларининг тонуси пасайиши билан кузатилган.    
Шунингдек, 44.3% ида енгил ёки ўрта оғирликдаги окуломотор бузилишлар, бир ва икки 
томонлама конвергенция сусайиши, юқорига ва ён томонлама енгил нигох фалажи 
аниқланган. 

Бўғимлар гипермобиллиги синдроми  бўғимлар чиқиши ва ярим чиқиши,  пай 
боғламларининг чўзилиши кўринишида учраб, 13-14 ёшда максимал ифодаланган, 25-30 ёшда 
эса 3-5 баробар камроқ кузатилган. (текширилаётган бўғимда букилиш ва ёзилиш синамалари 
ўтказилган)   

Вертеброген синдром текширилган беморларнинг деярли хаммасида аниқланган: 
ювенил умуртқалар остеохондрози, умуртқалар нотурғунлиги, умуртқа чурраси, 
вертебробазилляр етишмовчилик ва спондилолистез. Торакодиафрагмал синдроми, 
гипермобиллик синдроми билан паралелл равишда вертеброген синдромнинг ривожланиши 
уларнинг оқибатларини сезиларли даражада кучайтириши кузатилган.  

Шуни хам айтиб ўтиш керакки, ўтказилан илмий изланишларга кўра мигрень касаллиги 
билан БТНД нинг биргаликда намоён бўлиши хам эьтиборга молик.  НДСТда бош оғриғининг 
бошқа турларига (9%) нисбатан мигрень сезиларли даражада купроқ (25%) кузатилар экан 

[12]. Бўғимлар гипермобиллиги синдроми бўлган аёлларнинг 75%ида мигрень касаллиги хам 
учраши аниқланган[13]. 

Маьлумотларга кўра БТНД ва мигрень касаллиги ривожланишида умумийлик  мавжуд, 
яьни уларнинг патогенезида  магний метаболизмининг бузилиши ётади. Магний 
етишмовчилигини бартараф қилиш бириктирувчи тўқима аппаратини, қон томир ва нерв 
тизими вазифаларини нормаллаштиришга ёрдам беради.  Бундан ташқари Mg2+ 
етишмовчилиги тромбоцитлар агрегациясининг ошишига олиб келади, катехоламинлар 
синтези ва алмашинувига таьсир қилади, қонда серотонин миқдорини оширади, бу эса мигрен 
хуружи юзага келиши учун туртки бўлиб хизмат қилади. Текширишлар мигрень билан 
касалланган беморларнинг  қонидаги Mg2+ нинг ўртача миқдори  соғлом одамларга нисбатан 
паст эканлиги кўрсатади  [14, 15]. Магний препаратларини қабул қилиш марказий асаб 
тизимида нейротрансмиттерлар ва метаболик жараёнлар алмашинувини нормаллаштиришга, 
коллаген синтезини яхшилашга, БТНД ривожланишини тухтатишга, БТНД бошқа 
кўринишлари келиб чиқишини олдини олишга ёрдам беради 

Шунингдек, аксарият БТНД бор беморларда астеник синдром мавжуд бўлиб, иш 
қобилиятининг сезиларли даражада пасайиши, жисмоний ва психоэмоционал зўриқишларга 
толерантликнинг пасайиши,  чарчоқнинг ортиши кузатилади. Айниқса бу ёшлик ва ўсмирлик 
даврида эрта аниқланади хамда бутун хаёти давомида ёрқин намоён бўлади. 

Психометрик текширувлар утказилганда (Спилбергера-Ханин шкаласи, SF-36 хаёт 
сифати тести) беморларинг кўп кисмида невротик/ неврозга ўхшаш бузилишлар (қўрқув, 
енгил депрессия, енгил ёки ўрта оғирликдаги ипохондрик ва обсессив-фобик бузилишлар) 
аниқланган. 

Қолаверса, диспластик косметик ўзгаришларнинг мавжудлиги (жағ ривожланиш 
аномалиялари, анормал тишларнинг ўсиши, баланд жойлашган аркасимон танглай,  қулоқлар 
тузилишидаги ўзгаришлар ва бошқалар)  бу беморларнинг психологик холатига ўз таьсирини 
ўтказади. Бу холат кайфиятнинг пасайиши, иш фаолиятига қизиқишнинг йўқолиши,  
келажагига пессимистик бахо бериш, кўп холларда суицидал фикрлар бўлишида ўз ифодасини 
топади. Натижада ижтимоий фаолликнинг чегараланиши, хаёт сифатининг ёмонлашиши 
ижтимоий мослашувнинг сезиларли даражада пасайишининг  ўсмирлик ва ёшлик давриданоқ  
келиб чиқиши энг долзарб муаммолардан биридир[16]. 
Хулоса 

Бириктирувчи тўқима носпецифик дисплазияси турли касалликлар асосида мавжуд ва 
полиморф клиник кечиши билан характерланади. Шу сабабли  ўз вақтида ташхислашни 
мураккаблаштиради. 

Беморларни диспансер кузатуви, уларни динамикада клиник кўрикдан ўтказиш, ички 
органларнинг сурункали патологияси ривожланиш хавф гурухларини шакллантириш, 
профилактика, терапевтик ва реабилитация тадбирлари комплексини олиб бориш 
бириктирувчи тўқима носпецифик дисплазиясини эрта ташхислаш учун зарур. 

Бириктирувчи тўқима носпецифик дисплазияси мавжуд неврологик касалликлар учраш 
хавфини сезиларли даражада  оширади ва асоратларнинг ривожланишига таьсир қилади. 
Ушбу патологиянинг хусусиятларига қараб индивидуал даволаш йўналишларини белгилаш 
керак. 
 
References / Сноски / Иқтибослар: 

 
1. Значение соединительнотканных дисплазий в патологии детского возраста // Вопросы 

современной педиатрии. - Демин В.Ф., Ключников С.О., Ключникова М.А. — 2005. — 
Т. 4, № 1. —  50-56с. 

2. Недифференцированные синдромы дисплазии соединительной ткани и внутренняя 
патология. - Дорофеева Г.Д., Чурилина А.В., Дорофеев А.Е.— Донецк, 1998. — 144 с. 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                                                  №1 | 2022  

138 
 

3. Дисплазия соединительной ткани в неврологии и педиатрии. Руководство для врачей. - 
Евтушенко С.К., Лисовский Е.В., Евтушенко О.С. — Донецк: ИД «Заславский», 2009. — 
361 с. 

4. Undifferentiated Connective Tissue Disease - In-Depth Overview. Hospital for Special 
Surgery. - Berman JR. July 5, 2017;  

5. Состояние ангиогенных и антиангиогенных факторов при недифференцированных 
формах дисплазии соединительной ткани // Вестник Ташкентской медицинской 
академии. - Аляви А.Л., Шодикулова Г.З. – Ташкент, 2015– № 3 –  43-45с  

6. Дисплазия соединительной ткани. Руководство для врачей.  - Кадурина Т.И., Горбунова 
В.Н.— СПб.: ЭЛБИ, 2009. — 714 с. 

7. Влияние фитопрепаратов на отдельные показатели иммунитета у детей с дисплазией 
соединительной ткани // Современная педиатрия. - Омельченко Л.И., Ошлянская Е.А.— 
2009. — № 5(27). — 43-46с. 

8. Displaziya soyedinitelnoy tkani: osnovnyye klinicheskiye sindromy, formulirovka diagnoza, 
lecheniye. Lechashchiy -  Vrach. Nechayeva GI, Yakovlev VM, Konev VP, Druk IV, Morozov 
SL. - In Russian, 2008;2:22-5.  

9. Некоторые особенности клинического течения цервикогенной головной боли у больных 
с синдромом дисплазии соединительной ткани // Мануальная терапия, - Болотов Д.А., 
Ситель А.Б., Тетерин Д.А. 2007. - N 1. - 27-33с. 

10. Клинические признаки и особенности вегетативного статуса у детей и подростков с 
дисплазией соединительной ткани // Вопросы современной педиатрии. - Викторова H.A., 
Суворова С.Г., Калицкая И.Г., Киселева Д.С., Кораблева Л.М. 2008. - N 5. -.27-33с 

11. Новые люди. Предпосылки появления человека ноосферы - В. А.  Павлов  2020.-10, 27-
29с.  

12. Migraine and the mitral valve prolapse syndrome. Adv Neurol. -  Amat G, Louis PJ, Loisy C, 
Centonze V, Pelage S. 1982;33:27-9. 

13. Joint hypermobility syndrome: A common clinical disorder associated with migraine in women. 
Cephalalgia. - Bendik EM, Tinkle BT, Al-shuik E, Levin L, Martin A, Thaler R, et al. 
2011;31(5):603-13. 

14. Role of magnesium in the pathogenesis and treatment of migraine. Expert Rev Neurother.  - 
Sun-Edelstein C, Mauskop A. 2009;9(3):369-79. 

15. Why all migraine patients should be treated with magnesium. J Neural Transm. - Mauskop A, 
Varughese J. 2012;119(5):575-9. 

                                                                    
  



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                                                  №1 | 2022  

405 
 

Контакт редакций журналов. www.tadqiqot.uz 
ООО Tadqiqot город Ташкент, 

улица Амира Темура пр.1, дом-2. 
Web: http://www.tadqiqot.uz/; E-mail: info@tadqiqot.uz 

Тел: (+998-94) 404-0000 

 ISSN 2181-9300 
 

DOI Journal 10.26739/2181-9300 
 
 

БИОМЕДИЦИНА ВА АМАЛИЁТ ЖУРНАЛИ 
7 ЖИЛД, 1 СОН  
 

ЖУРНАЛ БИОМЕДИЦИНЫ И ПРАКТИКИ 
ТОМ 7, НОМЕР 1 
 

JOURNAL OF BIOMEDICINE AND PRACTICE 
VOLUME 7, ISSUE 1 

 

Editorial staff of the journals of www.tadqiqot.uz 
Tadqiqot LLC The city of Tashkent, 

Amir Temur Street pr.1, House 2. 
Web: http://www.tadqiqot.uz/; E-mail: info@tadqiqot.uz 

Phone: (+998-94) 404-0000 

 

 


